
1. Ընթացիկ իրավիճակը և իրավական ակտի ընդունման անհրաժեշտությունը.
Իրավունքի զարգացման միջազգային կազմակերպությունը պատրաստակամություն է հայտնել Ամերիկայի Միացյալ Նահանգների կառավարության Թմրամիջոցների դեմ պայքարի և իրավապահ համագործակցության «Հայաստանի քրեական արդարադատության համակարգի ամբողջականության ամրապնդման» ծրագրի (Փուլ 1) շրջանակներում Հայաստանի Հանրապետության դատախազությանը տրամադրել դյուրակիր համակարգիչներ, համակարգչային ծրագրերի արտոնագրեր, անխափան սնուցման սարքեր, արտաքին կոշտ սկավառակներ և թուղթ մանրացնող սարքեր:

2. Կարգավորման նպատակը և բնույթը.
Նախագծով առաջարկվում է որպես Հայաստանի Հանրապետությանը նվիրաբերություն ընդունել նշված գույքը և այն անհատույց օգտագործման իրավունքով տրամադրել Հայաստանի Հանրապետության դատախազությանը: Գույքը որպես նվիրաբերություն ընդունելու առաջարկությունը պայմանավորված է այն հանգամանքով, որ ամերիկյան գործընկերները նախատեսում են, որ տրամադրվող գույքը պետք է օգտագործվի միայն Հայաստանի Հանրապետության գլխավոր դատախազության ապօրինի ծագում ունեցող գույքի բռնագանձման գործերով վարչության գործառույթների իրականացման գործընթացում, և, եթե գույքը չի օգտագործվում այն նպատակով, որի համար տրամադրվել է, այն վերադարձվելու է:

3. Ակնկալվող արդյունքը.
Նախագծի ընդունման արդյունքում անհրաժեշտ պայմաններ կստեղծվեն Հայաստանի Հանրապետության գլխավոր դատախազության ապօրինի ծագում ունեցող գույքի բռնագանձման գործերով վարչության գործառույթների բնականոն իրականացման համար:
4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Հայաստանի Հանրապետության գլխավոր դատախազության կողմից:

5. Նախագծերի ընդունման կապակցությամբ լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
[bookmark: _GoBack]«Որպես նվիրաբերություն գույք ընդունելու և ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա, Հայաստանի Հանրապետության պետական բյուջեի եկամուտներում և ծախսերում փոփոխություններ չեն նախատեսվում:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:
Նախագիծն ուղղակիորեն չի բխում համապատասխան ռազմավարական փաստաթղթերից։ 

